
Video di kurason (ECG)
E dòkter òf e spesialista ku ta atendé bo a pidi un ECG pa bo. 

Nos ta yama esei tambe un elektrokardiogram (ECG).  

Den e foyeto aki bo por lesa kiko e eksámen aki ta enserá i 

kon bo por prepará bo mes.

E meta di e eksámen

Un ECG ta midi e fluhonan eléktriko ku bo kurason mes ta 

krea. E ta kombertí e midimentunan aki den un grafik:  

e video di kurason. Ku e eksámen aki, e kardiólogo ta haña 

informashon tokante kondishon i funshonamentu di bo 

kurason.

Preparashon

Sòru ku bo no a apliká loshon òf un otro krema na e kueru, 

pasobra elektrodo por laga bai e ora ei.

E eksámen

•	 E eksámen ta di durashon korto i kompletamente sin 

doló.

•	 Un enfermero/a ta ehekutá e ECG.

•	 Bo por kita e pechu sunú. 

•	 Bo ta bai drumi riba un mesa di eksámen.

•	 E enfermero/a ta pega elektrodo riba bo pechu, 

brasanan, i/òf pianan (si ta nesesario lo feita kita poko 

kabei for di e pechu di moda ku e elektrodo ta keda bon 

na nan lugá).

•	 Bo por relahá tanten ku ta traha e video di kurason.

•	 Despues nos ta warda e ECG den bo file di pashènt.

Despues di e eksámen

E dòkter òf e kardiólogo ku ta atendé bo ta evaluá e video di 

kurason. E spesialista ku ta atendé bo lo papia òf kompartí e 

resultado mesora ku bo. Esaki ta dependé di bo situashon.

Imágen: 
Un ehèmpel di elektrodo konektá
pegá riba e pechu

